
Canllaw i ganolwyr 
Mae pwyllgorau ymgynghorol yr Arglwydd Ganghellor yn ffurfio rhwydwaith o bwyllgorau yng Nghymru a Lloegr. Maent wedi’u categoreiddio fel Cyrff Cyhoeddus Anadrannol ac maent yn atebol yn uniongyrchol i’r Arglwydd Ganghellor, sydd, trwy’r cyfarwyddiadau hyn a chyfarwyddiadau eraill y gallai eu cyflwyno, yn pennu eu trefniadaeth, eu strwythur, eu haelodau a'u harferion gweithredu.  
O 1 Mai 2019 ymlaen, bydd yna: Dri ar hugain pwyllgor ymgynghorol sy’n gyfrifol am recriwtio ynadon, a saith pwyllgor ymgynghorol rhanbarthol sy’n gyfrifol am ymddygiad ynadon.
Swyddogaethau pwyllgorau ymgynghorol recriwtio yw: 
· [bookmark: _Hlk111192288]Recriwtio ac argymell i’r Uwch Farnwr Llywyddol (sy’n gweithredu ar ran yr Arglwydd Brif Ustus) ymgeiswyr ar gyfer eu penodi i’r ynadaeth;
· Recriwtio ac argymell i’r Arglwydd Ganghellor ymgeiswyr sy’n addas i fod yn aelodau o’r pwyllgor ymgynghorol;
· Ystyried ceisiadau i adolygu penderfyniadau ynghylch argymhellion i benodi;
· Annog ceisiadau i’r ynadaeth ac aelodau i bwyllgorau ymgynghorol gan grwpiau sy’n cael eu tangynrychioli;
· Ystyried a rhoi sylwadau ar y data a gesglir gan ysgrifennydd y pwyllgor fel rhan o ymarferion adnoddau barnwrol.
Swyddogaethau pwyllgorau ymgynghorol ymddygiad yw: 
· Sicrhau bod ynadon yn cyflawni eu cyfrifoldebau i eistedd a chwblhau hyfforddiant gofynnol a chynnal yr ymrwymiadau a wnaed drwy lofnodi’r ffurflen Datganiad ac Ymgymeriad;
· Ymchwilio i honiadau o gamymddygiad gan ynadon a gwneud argymhellion i’r Arglwydd Brif Ustus a’r Arglwydd Ganghellor yn unol â Rheolau Ymddygiad Barnwrol (Ynadon) 2014 a Rheolau Ynadon Heddwch 2016;
· Ystyried penderfyniadau gan y Pwyllgor Hyfforddiant, Penodiadau, Awdurdodiadau a Gwerthusiadau’r Panel Teulu (FTAAAC) a’r Pwyllgor Hyfforddiant, Penodiadau, Awdurdodiadau a Gwerthusiadau’r Ynadon (JTAAAC) pan fydd ynad wedi methu â bodloni’r safon ofynnol a gwneud unrhyw argymhelliad ffurfiol ar gyfer diswyddo i’r Arglwydd Brif Ustus a’r Arglwydd Ganghellor yn unol â Rheolau Ymddygiad Barnwrol (Ynadon) 2014 a Rheolau Ynadon Heddwch 2016;
· Rheoli materion ôl-benodiad fel trosglwyddiadau ar draws ardaloedd cyfiawnder lleol, ailbenodiadau a cheisiadau i ailactifadu, ac ystyried materion sy’n ymwneud ag eisteddiadau a cheisiadau am ganiatâd i fod yn absennol a gyfeirir i’r pwyllgor gan Gadeiryddion Meinciau;
· Cynnal arolygiaeth strategol o lefelau eistedd a cheisiadau am ganiatâd i fod yn absennol i sicrhau eu bod yn ymwybodol o faterion a all effeithio ar niferoedd recriwtio yn y dyfodol.

Rôl aelodau pwyllgor ymgynghorol 
Mae gan aelodau pwyllgorau ymgynghorol gyfrifoldeb cyfunol am weithrediad y pwyllgor. Rhaid iddynt: 
· Gymryd rhan weithredol mewn ystyried materion fel grŵp, gan ystyried yr ystod eang o ffactorau perthnasol, gan gynnwys unrhyw ganllawiau a gyhoeddir gan yr Arglwydd Ganghellor a’r Arglwydd Brif Ustus 
· Sicrhau bod y Cod Ymarfer ar Fynediad at Wybodaeth y Llywodraeth (gan gynnwys ymatebion i geisiadau gan y cyhoedd am wybodaeth) yn cael ei ddilyn 
· Cytuno ar adroddiad blynyddol i’w gyflwyno i’r Swyddfa Farnwrol 
· Ymateb yn briodol i gwynion, os oes angen, gan gyfeirio at y Swyddfa Cwynion Barnwrol 
· Sicrhau nad yw'r pwyllgor ymgynghorol yn gweithredu ei bwerau na'i swyddogaethau'n ormodol. 
Rôl aelodau nad ydynt yn ynadon ar banelau penodi 
Yn ogystal â’r hyn a ddisgrifir uchod, mae gan aelodau panelau nad ydynt yn ynadon rôl arbennig i’w chwarae. Rhaid cael un aelod nad yw’n ynad ar bob panel penodi y pwyllgorau ymgynghorol ac mae’r unigolyn hwnnw yn gweithredu fel gwarantydd annibynnol ar gyfer y broses penodi aelodau i’r pwyllgor ymgynghorol. 
Rhinweddau a ofynnir amdanynt gan aelodau pwyllgorau ymgynghorol yr Arglwydd Ganghellor: 
· Sgiliau rhyngbersonol da 
· Gallu cymryd rhan yn y broses o gyfweld ymgeiswyr ar gyfer yr ynadaeth. Mae profiad o gyfweld o fantais ond nid yw'n hanfodol 
· Gallu asesu cymeriad a galluoedd ymgeiswyr: gwrthrychedd 
· Gallu mynegi rhesymau clir sydd â sail dda iddynt ar addasrwydd neu anaddasrwydd ymgeiswyr 
· Ymwybyddiaeth o ragfarnau ei hun a’r gallu i’w rhoi o’r neilltu 
· Disgresiwn wrth ymdrin â gwybodaeth gyfrinachol 
· Dealltwriaeth o anghenion y fainc, neu barodrwydd i’w deall 
· Parodrwydd a gallu i siarad am yr ynadaeth a chymryd rhan mewn digwyddiadau recriwtio 
· Gallu gweithio fel aelod o dîm 
· Ymrwymiad, ymroddiad a brwdfrydedd 
· Parodrwydd i fynychu sesiynau hyfforddiant, fel y rhagnodir gan yr Arglwydd Ganghellor o dro i dro. 

Dychwelwch y ffurflen hon i: 
[enter the address to which this form has to be returned] 

